
O‘ZBEKISTONDA KICHIK BIZNES VA 
TADBIRKORLIKNI RIVOJLANTIRISHDA 

INFRATUZILMANING AHAMIYATI
Raxmonov Bekzod Sharibjon o‘g‘li

TDIU, “Iqtisodiyot nazariyasi ” kafedrasi katta o‘qituvchisi
 

Shomurodov Tohir Boymurod o‘g‘li
TDIU, “Iqtisodiyot nazariyasi ” kafedrasi katta o‘qituvchisi

 
Botirova Hulkar Olimjonovna

TDIU, “Iqtisodiyot nazariyasi ” kafedrasi assistent o‘qituvchisi

Annotatsiya: Jahon mamlakatlari iqtisodiyotining eng asosiy jabhalaridan biri – bu kichik biznes va tadbirkorlik subyekt-
lari hisoblanib, infratuzilma esa uni rivojlantiruvchi eng asosiy omil hisoblanadi. Hozirgi vaqtda rivojlanayotgan davlat-
larda infratuzilma uchun zarur bo‘lgan kapital miqdori va infratuzilmaga investitsiyalar uchun zarur bo‘lgan budjet resurs-
lari o‘rtasidagi salbiy farq kengayib bormoqda. Birlashgan Millatlar Tashkilotining Savdo va Taraqqiyot Konferensiyasi 
(UNCTAD) ma’lumotlariga ko‘ra, “rivojlanayotgan davlatlar infratuzilmasining jami iqtisodiy infratuzilma investitsiyalari 
hajmini 2030-yilgacha har yili 4 trillion dollargacha oshirish kerak”. Bu esa kichik biznes va tadbirkorlikni rivojlantirishda 
infratuzilmadan foydalanishni takomillashtirish masalasining dolzarbligini namoyon etadi. 

Kalit soʻzlar: Infratuzilma, tabiiy boyliklar, kichik biznes va tadbirkorlik, yo‘lovchi tashish.
Abstract: One of the main aspects of the economies of countries around the world is small business and entrepreneurial 
entities, with infrastructure being the most crucial factor for their development. Currently, in developing countries, the 
negative gap between the amount of capital needed for infrastructure and the budget resources required for infrastructure 
investments is widening. According to the United Nations Conference on Trade and Development (UNCTAD), 
"developing countries need to increase their total economic infrastructure investments to up to $4 trillion annually by 
2030." This underscores the relevance of improving the use of infrastructure in the development of small businesses and 
entrepreneurship.

Key words: Infrastructure, natural resources, small business and entrepreneurship, passenger transportation.
Аннотация: Одним из ключевых аспектов экономики стран мира являются малый бизнес и предпринимательские 
субъекты, при этом инфраструктура является наиболее важным фактором для их развития. В настоящее время 
в развивающихся странах увеличивается отрицательный разрыв между объемом капитала, необходимого для 
инфраструктуры, и бюджетными ресурсами, необходимыми для инвестиций в инфраструктуру. По данным Кон-
ференции ООН по торговле и развитию (ЮНКТАД), “развивающимся странам необходимо ежегодно увеличивать 
общий объем инвестиций в экономическую инфраструктуру до 4 триллионов долларов к 2030 году”. Это подчер-
кивает актуальность улучшения использования инфраструктуры в развитии малого бизнеса и предприниматель-
ства.

Ключевые слова: инфраструктура, природные ресурсы, малый бизнес и предпринимательство, пассажирские 
перевозки.

K I R I S H
Jahonda kichik biznes va xususiy tadbirkorlik faoliyati samaradorligini oshirishda infratuzilma tizimini ken-

gaytirish va takomillashtirish muammolarining turli jabhalariga qaratilgan ko‘plab izlanishlar olib boril moqda. 
Moliyalashtirish taqchilligi sharoitida infratuzilmani rivojlantirish, zarur infratuzilmani yaratishda davlat va xusu-
 siy sektor investisiyalar jalb etish, infratuzilmadan samarali foydalanish darajasini baholash uslubiyotini tako-
millashtirish, infratuzilma rivojlanishini belgilab beruvchi omillarni aniqlash, ularning kichik biznes va tadbirkorlik 
sohasi rivojlanishiga ta’sirini baholash, “qattiq” va “yumshoq” infratuzilmalarning ahamiyati hamda rivojlani-
shining o‘ziga xos xususiyatlarini ochib berish muammolari bu boradagi ilmiy tadqiqotlarning ustuvor yo‘nalish-
laridan hisoblanadi.

O‘zbekistonda so‘nggi yillarda kichik biznes va tadbirkorlikni rivojlantirish va ularning faoliyati uchun zarur 
infratuzilmani yaratish yuzasidan muhim chora-tadbirlar amalga oshirib kelinmoqda. Jumladan, O‘zbekiston 

Respublikasi Prezidentining tadbirkorlar bilan o‘tkaziladigan ochiq muloqotida infratuzilmani rivojlantirish bilan 
bog‘liq muammolar biznesni boshlash yoki rivojlantirish yo‘lidagi eng katta to‘siq sifatida ko‘rsatilib, bu kabi 
muammolarni tizimli bartaraf etish bo‘yicha davlat dasturlarini ishlab chiqish borasida vazifalar belgilab berildi. 
Ushbu davlat dasturlarini amalga oshirish va tadbirkorlik infratuzimlasini rivojlantirish maqsadida Prezident 
tomonidan tasdiqlangan qarorda, 2022–2024-yillarda ijtimoiy va sanoat infratuzilmasini rivojlantirish davlat das-
turi doirasida 76,8 trillion so‘m (7 milliard dollardan ortiq) sarmoya kiritish belgilab olindi. Mazkur qaror va davlat 
dasturlarining yanada samaradorligini oshirish uchun tadbirkorlik infratuzilmasi va uning ishlab chiqarish sama-
radorligi bilan bog‘liq jarayonlarni ekonometrik modellarini yaratish, statistik tahlilini yuritish, prognozlashtirish 
va tizimli uslubiy jarayonlarni ishlab chiqish muhim vazifa hisoblanadi. Ushbu vazifalarning samarali amalga 
oshirilishi bu boradagi ilmiy tadqiqotlarni taqozo etadi. 

M A V Z U G A  O I D  A D A B I Y O T L A R  T A H L I L I
Kichik biznes va tadbirkorlikni rivojlantirishda infratuzilmaning tutgan o‘rnini tahlil etish bo‘yicha xorijiy 

iqtisodiyot sohasi vakillaridan Е.В.Хечиев, В.М.Геец, M.Torrance, J.R.Bryson, R.A.Mulhall, M.Song, P.Y.Loo, 
R.J.Dawson, D.F.Rogers, E.Aykana, S.Aksoylu vа E.Sönmez, S.Cakula, A.Jakobsone vа J.Motejlek,  
K.Kristianova, K.Gecovaa vа E.Putrova, E.Brenes, J.Haar, D.Marke, ва D.Markley, A.Coskun Samli, Hew, 
Khe Kale, Ugur ва Kim, Nari, B.David, Diana Heger, Tobias Veith, D.B.Audretsch, M.Keilbach, J.L.Woolley, 
A.Nkechi, E.J.Emeh Ikechukwu, U.F.Okechukwu, S.Shaks, P.Barnes, Kessides, P.K.Adikwe, A.M.Osoba va 
boshqalar tomonidan o‘rganilgan.

M.D.X mamlakatlari iqtisodchi olimlaridan А.I.Мокrеtsова, О.А.Lomovsevа, T.А.Yakushkinа, S.M.Кulish, 
Kovács, György, K.Rong, Z.Liu, Y.Shi, H.Li, Douglas Zhihua Zeng, A.K.Abotsi, A.Fakih, P.Ghazalian,  
N. Ghazzawi, A.B.Abeberese, C.G.Ackah, Yoshino, Naoyuki ilmiy izlanishlar olib borgan. Infratuzilmani rivojlan-
tirishning nazariy va amaliy jihatlari. 

O‘zbekistonlik olimlardan R.X.Каrlibatva, M.M.Tashxodjayev, Z.A.Ashurov, Habibullo Hasanov, F.Jurayev 
va U.Abidhadjayev kabi olimlarning ilmiy nashrlarida o‘z aksini topgan.

Infratuzilmani rivojlantirish orqali kichik biznes va tadbirkorlikni rivojlantirish yuzasidan olib borilgan tad-
qiqot natijalari tahlili shuni ko‘rsatadiki, ushbu yo‘nalishda bahsli, yetarlicha ilmiy o‘rganilmagan holatlar mavjud.

N A T I J A L A R  V A  M U H O K A M A L A R 

1-rasm. Qattiq va yumshoq infratuzilmalarning kichik biznes va tadbirkorlik faoliyati bilan bog‘liqligi1.

“Iqtisоdiy infrаtuzilmа” аtаmаsi iqtisоdiy fаоliyаtni rаg‘bаtlаntirish vа jаdаllаshtirish uсhun zаrur bо‘lgаn 
yо‘llаr, tеlеkоmmunikаtsiyаlаr, еlеktr liniyаlаri, аvtоmоbil yо‘llаri, роyеzdlаr, dеngiz роrtlаri, аеrороrtlаr tа’minоti 
vа sаnitаriyа kаbi infrаtuzilmа turini аnglаtаdi(Fоuriе, 2006). Аksinсhа, ijtimоiy infrаtuzilmа dеgаndа, insоn 
fаrоvоnligi vа turmush dаrаjаsini оshirish bilаn bоg‘liq bо‘lgаn infrаtuzilmа shаkllаri tushunilаdi. Bundаy ijtimоiy 
infrаtuzilmа аhоlining sоg‘lig‘ini sаqlаsh, tа’lim vа mаdаniyаt mе’yоrlаrini qо‘llаb-quvvаtlаydi. Ijtimоiy infrаtuzil-
mаgа раrklаr, kutubхоnаlаr, shifохоnаlаr vа univеrsitеtlаr kirаdi.

1 Malumotlar  muallif  tomonidan shakllantirilgan.

2-rasmdan ko‘rish mumkinki, qattiq hamda yumshoq infratuzilmalar kichik biznes va tadbirkorlik sohasiga 
samaradorlik jihatidan ikki xil: kapital va ishchi kuchi orqali ta’sir etishi mumkin.

2-rasm. O‘zbekiston Respublikasi hududlarida kichik biznes va tadbirkorlik faoliyatini amalga oshirish mavjud 
xo‘jalik avtomobil yo‘llari va ularning holati (2021-yil holatiga ko‘ra, km)2.

Tranzit O‘zbekiston uchun ham, yo‘lovchilar va tovarlarni tashishda o‘zining transport tizimiga tayanadigan 
qo‘shnilari iqtisodiyoti uchun muhim bo‘lib qolmoqda. Tojikiston va Qirgʻiziston temiryo‘l tarmogʻining janubiy 
qismi uchun yagona xalqaro aloqa O‘zbekistonning janubi, temiryo‘l tarmoqlari orqali tranzitga tayanadigan ikki 
qo‘shni davlat O‘zbekiston orqali amalga oshiriladi.

O‘zbekistondan tovarlarni tashish o‘ta qimmat bo‘lib qolmoqda: Germaniyada xuddi shunday imkoniyatdan 
taxminan 30 AQSH dollariga ega bo‘lish mumkin, holbuki O‘zbekistondan jahon yalpi ichki mahsulotining  
20 foizini olish uchun bir tonna mahsulot uchun bir marta 175 AQSH dollari kerak bo‘ladi (XTF, 2019).  
2012-yildan buyon Toshkent va Samarqand o‘rtasida harakatlanayotgan “Afrosiyob” tezyurar poyezdi  
2016-yilda Buxoroni ham qo‘shib kengaytirildi. Bundan tashqari, O‘zbekiston Tojikiston, Qozog‘iston va 
Qirg‘iziston Respublikasi bilan avtomobil va chegara o‘tish joylarini kengaytirdi (ETTB, 2022). 

O‘zbekistonda temiryo‘llar shaharlararo yo‘lovchi tashish va yuk tashish bozorida ustunlik qiladi (Jahon 
banki, 2014). So‘nggi o‘n yil ichida temiryo‘llar orqali yiliga 15 milliondan ortiq yo‘lovchi va 60 million tonna yuk 
tashildi. Qo‘shni davlatlar bilan solishtirganda, temir-yo‘l chastotasi sezilarli darajada yuqori.

1-jadval. O‘zbekiston Respublikasida qatnov yo‘llarining uzunligi (yil oxiriga; ming kilometr)3.
Ko‘rsatkichlar 2013 2014 2015 2016 2017 2018 2019 2020 2021 2022

Temiryo‘llari (foydalaniladigan
 uzunligi) – jami 5,8 5,8 5,7 5,7 5,8 6,1 6,2 6,2 6,2 6,1

shu jumladan:umum-
foydalanadigan 4,2 4,2 4,2 4,2 4,3 4,6 4,7 4,7 4,7 4,7

shu jumladan: idoraviy 1,6 1,6 1,5 1,5 1,5 1,5 1,5 1,4 1,5 1,4
Qattiq qoplamali avtomobil yo‘llari 
jami 44,3 44,2 44,0 44,0 44,0 44,1 43,9 43,9 43,8 43,8

shu jumladan:umum-
foydalanadigan 42,0 42,0 42,0 42,0 42,0 42,0 42,1 42,1 42,3 42,3

shu jumladan: idoraviy 2,3 2,2 2,0 2,0 2,0 2,0 1,8 1,8 1,5 1,5
Tramvay yo‘llari
(ikki yoqlama hisobda), km 82,5 82,5 89,1 66,7 - 7,9 12,9 12,9 12,9 12,9

2 Statistika qomitasining rasmiy ma’lumotlar asosida  muallif  xisoblanib chiqildi.
3 Statistika qomitasining rasmiy ma’lumotlar asosida  muallif  xisoblanib chiqildi.

Trolleybus liniyalari 
(ikki yoqlama hisobda), km 38,0 35,6 35,6 35,6 35,6 35,6 35,6 35,6 35,6 35,6

Metropoliten yo‘llari  (ikki 
yoqlama hisobda), km 36,1 36,1 36,1 36,1 36,1 36,1 36,1 36,1 36,1 59,1

Magistral quvur yo‘llari – jami 14,3 14,3 14,2 14,1 13,9 13,9 13,9 13,9 13,7 13,8
shu jumladan: gaz quvurlari 14,2 14,2 14,1 14,0 13,8 13,8 13,8 13,8 13,7 13,8
shu jumladan: neft quvurlari 0,1 0,1 0,1 0,1 0,1 0,1 0,1 0,1 - -

Qozog‘iston (5 km/km2), Qirg‘iziston Respublikasi (2 km/km2) va Tojikiston (4 km/km2) bilan solishtir-
ganda O‘zbekistonda har kvadrat kilometrga 10km temiryo‘l to‘g‘ri keladi. O‘zbekiston temiryo‘llarining qariyb  
29% elektr yo‘lidan iborat bo‘lib, bu Qozog‘istondagidan (27%) ko‘proqdir va mintaqadagi elektr poyezdlari 
aloqasi bo‘lmagan Qirg‘iziston Respublikasi, Tojikiston va Mo‘g‘uliston kabi davlatlar bilan solishtirish mumkin 
(XTF 2019).

2-jadval. Internetga ulangan kichik biznes korxona va tashkilotlar ulushi (yil oxiriga, foizda)4.

Hududlar 2015 2016 2017 2018 2019 2020 2021 2022

O‘zbekiston Respublikasi 21,6 25,9 27,2 27,5 26,2 21,1 17,5 18,8

Qoraqalpog‘iston 
Respublikasi 22,2 23,9 25,0 24,9 24,7 19,7 18,9 18,7

Andijon 11,0 12,8 18,4 18,1 21,5 16,1 11,4 11,6

Buxoro 26,1 30,7 30,0 29,7 27,5 21,7 17,4 17,2

Jizzax 19,2 23,0 20,8 19,2 19,2 15,1 10,3 7,6

Qashqadaryo 13,1 20,1 20,5 20,1 18,7 14,9 14,0 22,2

Navoiy 30,7 34,1 33,0 42,5 35,3 31,9 25,3 29,4

Namangan 12,3 17,9 19,0 23,2 23,3 20,0 15,1 18,9

Samarqand 16,2 21,7 22,3 22,3 20,8 17,9 14,3 22,9

Surxondaryo 17,7 17,9 17,2 16,9 13,3 8,5 8,0 7,9

Sirdaryo 17,7 19,6 20,2 19,8 19,7 19,1 14,2 14,2

Toshkent 18,9 24,2 25,4 25,8 25,4 19,4 16,7 17,0

Farg‘ona 17,4 21,8 20,6 20,8 19,2 16,5 15,7 12,7

Xorazm 20,5 23,8 25,5 27,2 27,4 24,9 21,6 17,8

Toshkent sh. 37,7 42,8 44,5 43,2 39,5 30,7 25,7 28,6

Yuqoridagi jadvaldan ko‘rinadiki, respublika bo‘yicha internet tarmog‘iga ulangan korxonalar, yangidan 
tashkil etilgan korxonalar soni keskin oshishi fonida kamayish tendensiyasiga ega bo‘lib ko‘rinmoqda. Ammo, 
internet tarmog‘iga ulanish darajasi pastligicha qolmoqda. Shuningdek, bu borada Toshkent doimiy ravishda 
yetakchi bo‘lib kelmoqda. Eng past ko‘rsatkich esa Jizzax va Surxondaryo viloyatlariga tegishli bo‘lgan(mos 
ravishda 10.3% va 8.0 %).

Tadqiqot natijalarini yanada aniqroq va samaraliroq qilish maqsadida hududlarni kichik biznes va tadbir-
korlik soniga ko‘ra yuqori, o‘rta va quyi kategoriyalarga ajratgan holda ekonometrik tahlil qilindi (3-jadvalga 
qarang)

4 Statistika qomitasining rasmiy ma’lumotlar asosida  muallif  xisoblanib chiqildi.

3-jadval. Qattiq va yumshoq infratuzilmaning yuqori hududlarda mavjud kichik biznes va tadbirkorlik faoliyatiga 
ta’sirini vaqtli qatorlarni umumlashtirish usuli orqali tahlili5.

lnkbt Coef. Std. Err. Z P>z [95% Conf. Interval]

Hard infrastructure

gas -.0038256 .0015487 -2.47 0.014 -.0068611 -.0007902

wtr -.0054953 .0015695 -3.50 0.000 -.0085714 -.0024193

lnelctr .0261051 .0208055 1.25 0.210 -.0146729 .0668832

lnfreight .6696334 .0939279 7.13 0.000 .4855382 .8537287

lnpssngr -.9456597 .2386205 -3.96 0.000 -1.413347 -.4779722

lnnatres .1024524 .0140162 7.31 0.000 .0749811 .1299237

_cons 11.51184 2.41634 4.76 0.000 6.775902 16.24778

Soft infrastructure

invest .0003983 .010141 0.04 0.969 -.0194776 .0202743

intrnt -.0263853 .0048962 -5.39 0.000 -.0359818 -.0167889

lncrm -.1675041 .0627003 -2.67 0.008 -.2903944 -.0446138

lngrad .4213686 .1072847 3.93 0.000 .2110944 .6316428

lnhsptl 1.562885 .4138415 3.78 0.000 .7517702 2.373999

_cons 1.162305 1.969256 0.59 0.555 -2.697365 5.021976

Bunda: 
Yuqori – Toshkent shahri, Farg‘ona, Toshkent viloyati, Samarqand, Andijon,
O‘rta – Buxoro, Namangan, Surxondaryo, Xorazm, Qashqadaryo
Quyi – Sirdaryo, Navoiy, Jizzax, Qoraqalpog‘iston Respublikasi kategoriyalarga kiritildi.
Kichik biznes va tadbirkorlik soni ko‘p bo‘lgan hududlarda qattiq infratuzilmadan gaz, suv va yo‘lovchilar 

sonining o‘zgarishi, yumshoq infratuzilmadan esa internetga ulanish va jinoyatlar sonining ortishi bilan erkli 
o‘zgaruvchi o‘rtasida salbiy bog‘liqlik mavjudligi aniqlandi. Jumladan, jinoyatlar sonining 1000 birlikga ortishi, 
suv va gaz bilan ta’minlangan xonadonlarning 1%ga qisqarishi esa tadbirkorlik subyektlari sonini mos ravishda 
0.16, 0.054 va 0.038 birlikga kamaytiradi. Qolgan erkli o‘zgaruvchilar kichik biznes va tadbirkorlik soniga ijobiy 
ta’sir ko‘rsatishi va shu bilan birga ularning ta’siri kuchli ekanligini kuzatish mumkin.

O‘rta hududlarda gaz bilan ta’minlangan uy xo‘jaliklari soni (gas), elektr energiya (lnelctr), yuk tashish hajmi 
(lnfreight), tabiiy boyliklar hajmi (lnnatres), investitsiya (invest), bitiruvchi talabalar soni (lngrad), shifoxonalar 
soni (lnhsptl) o‘rta hududdagi kichik biznes va tadbirkorlik soniga ijobiy, ichimlik suvi bilan ta’minlanish (wtr), 
yo‘lovchi tashish hajmi (lnpssngr), korxonalarning internetga ulanish darajasi (intrnt) va jinoyatlar soni (lncrm) 
esa salbiy ta’sirda ekanligi aniqlandi (4-jadval).

5 “2023–2025-yillarda O‘zbekiston Respublikasining ijtimoiy va ishlab chiqarish infratuzilmasini rivojlantirish chora-tadbirlari to‘g‘risi-
da”gi PQ – 465-son qarori, https: // lex.uz  //docs / - 6333021 

4-jadval. Qattiq va yumshoq infratuzilmaning o‘rta hududlarda mavjud kichik biznes va tadbirkorlik faoliyatiga 
ta’sirini vaqtli qatorlarni umumlashtirish usuli orqali tahlili6.

lnkbt Coef. Std. Err. Z P>z [95% Conf. Interval]
Hard infrastructure

gas .0027416 .0054346 0.50 0.614 -.00791 .0133931
wtr -.0164256 .0048315 -3.40 0.001 -.0258951 -.0069561
lnelctr .0065925 .0451617 0.15 0.884 -.0819228 .0951077
lnfreight .2119879 .362795 0.58 0.559 -.4990773 .9230531
lnpssngr -.0594926 .0324627 -1.83 0.067 -.1231184 .0041332
lnnatres .0282166 .0294294 0.96 0.338 -.0294641 .0858972

_cons 8.525432 4.122224 0.039 0.039 .4460207 16.60484

Soft infrastructure
invest .0085622 .0088651 0.97 0.334 -.008813 .0259374
intrnt -.0084867 .0053305 -1.59 0.111 -.0189343 .0019609
lncrm -.0106148 .0485054 -0.22 0.827 -.1056836 .0844541

lngrad .8201429 .0922701 8.89 0.000 .6392968 1.000989

lnhsptl .1656571 .1332674 1.24 0.214 -.0955423 .4268565

_cons 2.47057 .8012926 3.08 0.002 .900065 4.041075

Quyi hududlarda ham o‘rta hududlardagi kabi bir xil natijaga erishildi. Jumladan, gaz bilan ta’minlangan 
uy-xo‘jaliklari soni (gas), elektr energiya (lnelctr), yuk tashish hajmi (lnfreight), tabiiy boyliklar hajmi (lnnatres), 
investitsiya (invest), bitiruvchi talabalar soni (lngrad), shifoxonalar soni (lnhsptl) o‘rta hududdagi kichik biznes 
va tadbirkorlik soniga ijobiy, ichimlik suvi bilan ta’minlanish (wtr), yo‘lovchi tashish hajmi (lnpssngr), korxo-
nalarning internetga ulanish darajasi (intrnt) va jinoyatlar soni (lncrm) esa salbiy ta’sirda ekanligi aniqlandi.

Tahlillar natijasida olingan topilmalar shuni ko‘rsatadiki, hududlarda kichik biznes va tadbirkorlik rivojlani-
shiga kichik biznes va tadbirkorlikni moliyalashtirish, gaz, elektr, suv, internet, ishchi kuchi samaradorligi kabi 
bir qancha infratuzilmani ifodalab keluvchi o‘zgaruvchilar ta’sir qilishi aniqlandi.

X U L O S A  V A  T A K L I F L A R
Infratuzilma bo‘yicha yuritilgan fikr va mulohazalardan kelib chiqib aytish mumkinki, ushbu termin uchun 

aniq bir qoida sifatida keltirilgan ta’rif mavjud emas. Yuqoridagi qarashlardan kelib chiqib infratuzilma uchun 
quyidagicha ta’rif berishimiz mumkin: infratuzilma – bu ijtimoiy-iqtisodiy hayot rivojlanishi va farovonligi uchun 
xizmat qiluvchi shart-sharoitlar yig‘indisidir.

Tahlil etilgan fikr va mulohazalardan keyin kichik biznes va tadbirkorlikni rivojlantirishdagi ahamiyatidan 
kelib chiqib infratuzilmani samarali ishlab chiqarishni va sifatli ijtimoiy hayotni ta’minlash, ishlab chiqarish 
kuchlarini bir-biri bilan samarali bog‘lash, ishlab chiqarish samaradorligiga ijobiy ta’sir etgan holda, kapital ayla-
nishini tezlashtirish kabi vazifalarini farqlash mumkin.

Davlat tomonidan energetika sohasidagi belgilab olingan maqsadlarga ko‘ra, energiya infratuzilmasini 
tejamkor va yashil energiya tomon yo‘naltirish bo‘yicha sezilarli ishlar ko‘zga tashlanmayapti. Qayta tiklanuv-
 chi energiya manbalariga investitsiyalar kam kiritilmoqda, loyihalarning ko‘pchilik qismini gaz va neft sohalari 
tashkil etmoqda.

O‘zbekiston iqtisodiyoti tarmoqlarida doimiy unumdorlikka erishish uchun yetarlicha infratuzilma sig‘imi 
mavjud. Shuningdek, xorijiy tajriba asosida hududlarda tadbirkorlik infastrukturasini rivojlantirish uchun ularning 
xarakteristikasidan kelib chiqish va moliyaviy resurslarni o‘zlashtirishning samarali va ta’sirchan mexanizmlarini 
yaratishga zarurati tug‘iladi.

